
Kaale Kajrare Naina Palken Gulabi
Padti Hai Shyam Ki Ye Nazre Jahan Bhi
Ho Jaati Duniya Bekabu……
Shyam Ki Nazro Mein Jaadu Hai Jaadu
Shyam Ki Nazro Mein Jaadu………

Neele Neeli Ankhiyan Sagar Se Bhi Hain Gehri
Aabha Hai Inme Suraj Jaisi Sunehri
Jinpe Bhi Pade Ankhiyan Ye Jaadugar Ki
Sudh Budh Bhool Ban Jaye Murlidhar Ki
Rahe Na Khud Par Kaabu, kaabu
Shyam Ki Nazro Mein Jaadu Hai Jaadu
Shyam Ki Nazro Mein Jaadu………

Ankhiyan To Bole Iski Prem Waali Bhasha
Karti Hai Door Sabke Man kI Nirasha
Asha Poori Karti Hai Dukhde Mitaati Hai
Ban Patvaar Naiya Paar Ye Lagati Hai
Is Pe Zindagi Luta Du, Luta Du
Shyam Ki Nazro Mein Jaadu Hai Jaadu
Shyam Ki Nazro Mein Jaadu………

Ankhiyon Mein Inke Teeno Lok Hain Samaye
Daya Ki Nazar Paane Ko Sir Ko Jhukaye
Ankhiyo Ka Iska Zamana Ye Deewana Hai
Sabhi Ne Kabhi Se Apne Man Mein Ye Thaana Hai
Ispe Zindagi Luta Du Luta Du
Shyam Ki Nazro Mein Jaadu Hai Jaadu
Shyam Ki Nazro Mein Jaadu………

